
PEQQISSUTSIMUT PISORTAQARFIK  
 
      Nr. 18 
 
 
PEQQISSAANERMIK ILINNIARFIMMI ATAAVARTUMIK ATORFEQARTUT 

PEQQINNISSAKKUT ATUARTITSISUTUT ILINNIARNISSAANNUT PIUMASAASUT 

PILLUGIT KAAJALLAASITAQ.  

 

Qinnuteqartunut piumasaasut 

 

§ 1. Peqqissaanermik Ilinniarfimmi peqqissaanikkut atuartitsisut peqqissaasutut ilinniarsimanermut 

Kalaallit Nunaanniit uppernarsaateqassapput imaluunniit peqqinnissamut tunngasumut allamut 

uppernarsaateqassallutik aammalu skandinaviamiut oqaasii allaganngorlugit oqalullunilu 

sapissanagit.  

 

§ 2. Aamma ilinniarnissamut makkua piumasarineqarput:  

a) Tunngaviusumik peqqinnermut ilinniarnernut atuartitsisunut: Kalaallit Nunaanni 

atuartitsineq pillugu universitetimi ilinniarsimaneq, peqqinnissakkut allagartartaarluni 

(diplom) ilinniarsimaneq imaluunniit suliamut tunngasumik allamik allagartartaarluni 

ilinniarsimaneq.  

b) Sivisunerusumik ilinniaqqinnernut atuartitsisunut (peqqissaasutut ilinniarneq): 

peqqinnermut tunngatillugu   suliamut tunngasumik univertitetimi sivikinnerusumik 

ilinniarsimanermut  (bachelorniveau) allagartaqarneq (diplom).  

c) Suliassarpiamut tunngasumik bacheloritut ilinniarnermut (sygeplejestudiet) atuartitsisunut: 

suliamut tunngasumik ilinniartitsisutut ilinniarluarsimaneq, sygepleje pillugu 

ilisimatuunngorniarluni kandidatitut ilinniarsimaneq imaluunniit suliamut tunngasumik 

allamik kandidatitut ilinniarsimaneq.  

 

Immikkut akuersineq 

§ 3. Peqqissaanermik Ilinniarfiup qitiusumik pisortaata inassuteqarneratigut Peqqinnissamut 

Pisortaqarfik § 2-mi ilinniarsimanissamut piumasaasut saneqqullugit immikkut akuersisinnaavoq. 

Inassuteqaat ilinniarsimanermut piumasaasut siunissami naammassinissaannut suliniutit 

allaaserinerannik imaqassaaq.  



Imm. 2. Qinnuteqartoq immikkut akuerineqarniaruni sivikinnerpaamik ukiuni marlunni suliamut 

tunngasumik tamakkiisumik atorfeqarsimassaaq, taakkunannga sivikinnerpaamik kalaallit 

peqqinnissaqarfianni ukioq ataaseq atorfeqarsimassalluni. Aamma qinnuteqartoq eqeersimaarluni 

ilinniarnermik ingerlatsiuartuussaaq atorfininnermiit sivisunerpaamik ukiut pingasut ingerlaneranni 

ilinniarsimanermut piumasaasut naammassisimanissaat siunertaralugu.  

Imm. 3. Peqqinnermut tunngasunik atuartitsisoq immikkut akuerisaalluni atorfeqartoq 

atorfimminiiginnarsinnaanngilaq ilinniarsimanermut piumasaasut naammassiniarlugit 

ilinniarnermik ingerlatsiunnaarsimaguni, allatulluunniit immikkut akuerisaanermut piumasaasut 

naammassisinnaajunnaarunigit.  

Imm. 4. Peqqinnermut tunngasunut atuartitsisup immikkut akuerisaalluni atorfeqartup 

pisussaaffigaa Peqqissaanermik Ilinniarfimmi qitiusumik pisortaq ilinniarsimanermut piumasaasut 

naammassinissaannut tunngasunik tamanik ilisimatittuassallugu, tamatumani ilanngullugit 

soraarummeernerni peqataasimaneq angusallu.  

Imm. 5. Peqqinnermut tunngasunut atuartitsisup immikkut akuerisaalluni atorfeqartup – 

Ilinniaqqinnissamut aningaasaliissutiniit” ilinniaqqinnermut tapiiffigineqarsimaguni – 

pisussaaffigaa semesterip naaneranut atatillugu ukiumut marloriarluni soraarummeersimanerit 

soraarummiinngitsoorsimanerilluunniit pillugit Peqqissutsimut Pisortaqarfik ilisimatittassallugu.  

 

§ 4. § 3 naapertorlugu immikkut akuerisaalluni atorfinitsitaaneq pisassaaq piffissami killilimmi 

sivisunerpaamik ukiut pingasut atorfeqartoqassalluni.  

 

§ 5. § 3 naapertorlugu immikkut akuerisaalluni peqqinnermut atuartitsisutut tjenestemanditut 

atorfinitsitaaneq misiligummik atorfinitsitaanertut pissaaq Kalaallit Nunaanni naalagaaffimmi 

sulisussatut misiligummik tjenestemanditut atorfinitsissarneq malillugu kingusinnerusukkut 

ataavartumik atorfeqalernissaq siunertaralugu.  

Im.. 2. Peqqinnermut tunngasunut atuartitsisut § 2-mi ilinniarsimanissamik piumasaasunik 

naammassinnissimanngitsut ataavartumik tjenestemanditut atorfinitsinneqarsinnaanngillat.  

 

§ 6. § 3, imm. 3 malillugu soraarsitsinissamik aamma § 4, imm.1 malillugu misiligummik 

tjenestemandit misiligaanerata sivisussusia pillugu aalajangiisussaavoq Sulisoqarnermut 

Pisortaqarfik Peqqissutsimut Pisortaqarfiup inassuteqareerneratigut.  

 



Aalajangersakkat allat 

 

§ 7. Kaajallaasitaq atortuulissaaq ulloq 15. september 2007-imiit siunissamilu atorfinitsitsinernut 

atussalluni. Tamatuma peqatigisaanik kaajallaasitaq nr. 14 24. januar 2003-meersoq 

atorunnaassaaq.  

 

Namminersornerullutik Oqartussat, ulloq 13. september 2007 

 

Søren Rendal 

    / 

     Lisbeth Sveigaard 


